
Inaki Alverok Riztker Fundazioaren 

hirugarren saria jasoko du bihar Bruselan. 

Imperio bobo 30 olerkiko lanagatik. 

Europako hainbat herrialdetako gazteen 

artean aukeratu dute Cintruenigoko 

gaztearen poesia. Alverok milioi bat 

pezetako dirulaguntza lortu du (40.000 

libera) heldu den urtean gazte 

sortzaileentzako eskola batean ikasteko. 

B ZTARRIA HARTUTA BAZUEN 
C ere, irrifartsu eta hiztun 
aritu zen Inaki, jaso berri 
duen oparia berea dela sine
tsiko ez balu bezala. Nola
nahi ere, aprobetxatuko due
lakoan dago. 

- • Sari garrantzitsua irabazi 
duzu. 
Bai. Abenduaren 30ean edo 

deitu ninduten, eta uste nuen 
txantxetan ari zitzaizkidala. 
Ez nintzen oroitzen bidali 
nuenik ere, lehiaketa askota
ra aurkezten bai.naiz. Nazio
arteko Riztke,r 'Fundazioak 
Europako herrialdeetako gaz
teen artean aukeratutako 
lanei ematen dien hirugarren 
saria da. Ikasteko milioi peze
tako dirulaguntza eta diplo
ma bat emanen didate. 
• Zer eginen duzu sariare

kin? 
Ikasten eta idazten jarrai

tuko dut. Seguruenik Madri
leko Gazte Kreatzaileen 
Eskolara joanen naiz. 
• 'El imperio bobo' olerki 

sortarekin irabazi duzu 
hirugarren saria. Gizarte
ak inposatu nahi duena
ren aurka gazte batzuek 
egiten duten solasaldia 
da. 

Epaimahaiak aipatu du 
zure lana alternatiboa eta 
managaitza dela. Uste 
berekoa zara? 
Gazte zarenean baduzu 

ezberdin izateko gogoa eta 
nahia. Alternatiboa da nire 
poesiari jartzen diodan adje
tiboa. Beste batzuk diote 
rock-arekin zerikusia duena 

ere badela. Ezberdina eta 
ezohikoa da . Era berean, 
ulergarria eta erraza deia 
esanen nuke. 
• Gaiak ere gazteei egoki

tuak dira? 
Idazten ditut oso gauza 

err.azak eta xumeak, guz
tientzako ulergarriak. Gaur 
egungo gaiak dira: antimili
tarismoa; ekologismoa; 
gorrotoa; maitasuna; ez~or
tasuna; baikortasuna; dro
gomenpekotasuna; politika
keriak; gizartean esaten 
diren gezurrak eta gordetzen 
diren egiak ... Azken laneko
ak aldarrikapena dute oina
rri, eta batzuk bigunagoak 
diren moduan, besteak gogo
rragoak dira. 
• Dena dela, gutxi irakur

tzen den, eta modan ez 
dagoenen bidea, poesia
ren bidea, hartu duzu. 
Ez nago ados. Poesia guz

tian dagoela uste dut: iragar
kietan, egunkarietan, edo
zein publizitate marketinean 
poesia bilatu nahi da, politi
kan ere entzulea harrapatze
ko hainbat lelo asmatzen 
dira. MUSikan ere gauza 
bera, HEAVYArenak ere beti 
esaten dute zerbait. Askok 
rock-a beti baztertu egin 
dute, uste izan dutelako ez' 
zuela adierazpiderik. Aliz, 
badu managaitza dena adie
razten duela diot nik, inpo
satu nahi dizuten zerbaiten 
aurka bihurri tzen da. Horre
gatik ikusarazi nahi dut 
bakoitzak gustora egon 
behar duela egiten duen are-

IIIkusarazi nahi dut bakoitzak gustora egon behar duela 

egiten duenarekin eta dituen helburuekin, abelbide 

jakin batzuetatik eraman ez zaitzaten zu eta gizartea 

bera. Esnaturik zaudela amestu behar da, eta bizitza 

horretan oinarritzen da: ametsetan eta ondoren 

datorren esnatzean» 

.................... lif) ................... . 

kin eta dituen helburuekin, 
abelbide jakin batzuetatik 
eraman ez zaitzaten zu eta 
gizartea bera. Esnaturik zau
dela amestu behar da, eta 
bizitza horretan oinarritzen 
da: ametsetan eta ondorengo 
esnatzean. 
• Lanak zuk zeuk argitara

tu dituzu? 
Zaragozako Ejido editoria-

1ak argitaratu dit azkena. 
Beti mugitu izan naiz gazte 
taldeak dauden eremuetan. 
Gustatzen zait feria eta mer
katuetan saltzea. Eguberrie
tarako atera behar nuen 
azkena baina martxoak arte 
edo ez da aterako. Argitaletxe 
baten bila nabil. 
• Sariak lagunduko dizu? 

Uste dut baietz. Proposa
men batzuen zain nago. Atze
ratu da beste lan batzuk egi-

teko nituelako eta liburua 
txukun kaleratu nahi duda
lako. 
• Euskarara itzultzeko 

asmoa ere baduzu. 
Bai, argitaratu ez den 

arren, jadanik egina dago. 
Orain laguntza bat behar 
nuke kaleratu ahal izateko . 
• Cintruenigo toki egokia 

da inspiraziorak~? 
Sorian unibertsitatean 

nengoenean Nekazal Ingenie-
ritza Teknikoa ikasten Due
roaren eta mendien artean 
falta zitzaidan indarra eta 
bultzada sortu zitzaizkidan . 
Asko joaten naiz Granada, 
Bartzelona, Madril eta Bilbo
ra. Leku guztietan izan deza
kezu inspirazioa, itsasertze
an edo mendiaren puntan, 
edozein toki ona da zuk lan 
egiteko gogoa baduzu. 

J: .... " .. rarkarla 

soslaia 
Inaki Alvero Erriberako 

Cintruenigo herrian bizi da eta 27 
urte ditu. Sorian Nekazal 

Ingeniaritza Teknikoa ikasten hasi 
bazen ere, idazteko gogoak 

bultzatuta, poesian arakatzen hasi 
zen. Bere lanak idazteaz gain, 

finantzatu eta banatu ere egiten 
ditu. Aurrerantzean ere horrela 

jarraitu nahi du, eta poesia 
ogibide izan nahi luke. 

lif) 

Bidaiatzeaz eta idazteaz gain, oso 
gustoko ditu zinema, antzerkia, 
literatura, eta musika. Batez ere, 

«gaurkotasuna duten gaiak 
irakurtzea zein ikustea gustatzen 
zait. Gazteak, gaua eta parranda 
ditut maite», dio. «Nire olerkiak 

baikortasun ziztada bat izan 
daitezen saiatu naiz. Gauza onak 

adierazi eta igorri nahi ditut 
mundu guztia bere buruarekin 

pozik egon dadin» , gaineratu du. 

lif) 

Hamalau urterekin hasi zen 
idazten. Orduari Tuterako Vicio 
taldeari kantuen hitzak egiten 
zizkion. Egun, Iruneko Kizio 

taldearentzat izkiriatzen ditu ,eta 
eskatuz gero beste batzuentzat 
ere bai. Olerkiak idazten dituen 

arren, elaberrigileak ditu gustoko 
-hasi berriak zein ezagunak-; 

Sergio Vilches eta Julian Sanchez 
espainiarrak eta Paolo Cohelo 

brasildarra, kasu. 

• Beraz, zer egiten du 
nekazari batek olerkigin
tzan murgildurik? 
Ikasketak ez nituen buka-

tu eta poesian jardutea era
baki nuen. Gurasoak has arre 
daude nirekin. Oso pozik 
nagoela ikusten dute, eta 
egunero dei eta eskutitz asko 
jasotzen ditudala, baina 
horrek ez die balio. Segurta
suna nahi dute semarentza
ko, eta ez daude ados egiten 
dudanarekin. Gainera, ez 
dute ulertzen idazten duda
na, baina tira!. 
• Irakurri dudanez, Bilbo 

da gustokoen duzun 
hiria. Zergatik? 
Bai. Jendea oso irekia da 

eta ez du laguntzea besterik 
begiratzen, elkartasuna dute 
oinarri. Mugimendu asko 
dago eta atsegin dut. 
• Etorkizunean bide bera 

jarraituko duzu? 
Oraingoz idazten eta idaz

ten jarraituko dut. Elabe
rri eta zinema gidoi bana 
badut pentsamenduan. 
Orain nire liburuan tesia egi
ten ari da neska bat Irunean . 
B<:sterik gabe, idazten jarrai
tuko dut. 

